
Greenland Airports-imi (GA.) pisiniarnernut pilersuinernullu piumasaqaatit

 

1. Pisiniarnernut pilersuinernullu piumasaqaatit nalinginnaasut 

Pisiniarluni inniminniinernut tamanut piumasaqaatit makkua atuupput: 

Uppernarsaanermi, ilanngullugu pisiniarluni inniminniinerit 

piviusunngortinneranni, pilersuisup peqatigisaanik GA-p pisiniarnernut 

pilersuinernullu piumasaqaataasa pisiniarluni 

inniminniinernit/isumaqatigiissuteqarnernit tamaginnit 

avissaartisimaneqarsinnaannginnerat paasillugu uppernarsassavaa. Pilersuisup 

piumasaqaatai, GA-p pisiniarnernut pilersuinernullu piumasaqaataannut 

naapertuutinngitsut, taakkua GA-mit erseqqissumik 

akuerineqanngissimasinnaanerat apeqqutaatinnagu pituttuisumik 

sunniuteqartussaanngillat. Allaganngorlugu pisiniarluni inniminniinerit kisimik 

atuutissapput. Allakkiani tamaginni, ilanngullugit allakkiat malittaatinneqartut 

kiisalu akiligassiissutit, paasissutissiissutigineqassapput 

• GA pisiniarluni inniminniinerata nr. 

• Tunniunneqarfissaata najugaa. 

• GA-mi inuk innersuussivigineqartoq 

Paasissutissat taakkua akiligassiissummi allassimanngippata, GA 

akiliinnginnissamik pisinnaatitaavoq. Nassiussinerni tamaginni poortukkap 

allagartaa malittaatinneqassaaq, tassani pisiniarluni inniminniinerup nr. aamma 

nioqqutissap normua allassimassalluni. 

 

2. Akigititat 

Akigititat tamarmik piffissami pilersuinerup isumaqatigiissuteqarnerullu nalaanni 

aalajangersimasuussapput aammalu akileraarutit akitsuutillu 

ilaatinneqassallutik. Pilersuisoq qaffaagaluarpalluunniit aamma 

aningaasartuuteqaraluarpalluunniit, akigititat iluarsineqarsinnaanngillat 

imaluunniit naleqqersuuserneqarsinnaanngillat. 

 

3. Inniminniinerup uppernarsarneqarnera 

GA inniminniinerit, GA-p pisiniarluni inniminniinerinut naapertuutinngitsut, 

aammalu pisiniarluni inniminniinerup ulluata kingorna ullunit suliffiusunit 4-nit 

kingusinnerusumi saqqummertut, uppernarsarnissaannut 

pisussaaffeqalernissamut pisussaaffeqanngilaq. 

 

4. Tunniussinissamut piffissaliussat aamma kinguaattoornerit 

Piffissaq tunniussivissatut isumaqatigiissutigineqartoq malinneqassaaq. 

Piffissaq tunniussivissaq malinneqanngippat, GA inniminniinerup 

taamaatinnissaanut pisinnaatitaavoq, GA peqatigisaanik inniminniinermi 

suliaqarnerup aallartereersup akilernissaanut qanorluunniit 

pisussaaffeqartussaanngilaq. Piffissap tunniussiviusussap 

isumaqatigiissutigineqartup allanngortinneqarnissaa, GA allaganngorlugu 

isumaqatigiissuteqarfigalugu aatsaat pisinnaavoq. Ilaannik tunniussineq kiisalu 

tunniussinikinneq tunniussivallaarnerlu aatsaat sioqqutsisumik 

isumaqatigiissuteqarnikkut pisinnaapput. 

 

5. Akiliinermut atugassarititaasut 

Akiliinissamut piumasaqaataapput, allaganngorlugu allatut 

isumaqatigiissuteqartoqarsimanngippat, qaammat ingerlasoq, + akiligassiissutip 

ulluaniit ullut 45. Akiligassiissut isumaqatigiissuteqarneq malillugu 

ingerlatseqatigiiffimmut eqqortumut nassiunneqassaaq. (Najukkat allakkiap 

matuma naalerneraniipput.) Sullissinermut akiliutit assigisaalluunniit 

akuerineqassanngillat. GA-p sukkulluunniit pilersuisumi pisassat 

piumasaqaammi pilersuisup GA-mut piumasaqaatigisimasinnaasaani 

ilanngaatigisinnaavai. GA palle-nut/ramme-nut akiligassinneqarpat, EUR palle-

t/ramme-t akuerisat kisimik akuerineqassapput. 

Palle-nut ataatsimut akigititaq isumaqatigiissutigineqarpoq DKK 100,00, aamma 

ramme-nut DKK 75,00. 

 

6. Pilersuineq aamma aarlerinaataasup ikaarsaarfiunera 

Inniminnikkat tamarmik, allatut isumaqatigiissuteqartoqarsimanngippat, 

imaatigut imaluunniit silaannakkut assartorneqarnissaannut isumannaatsumik 

poortorneqarsimassapput poortuusersorneqarsimassallutillu. Tamanna 

malinneqanngippat, pilersuisup akiligassaanik poortuusersuisoqassaaq. Allatut 

isumaqatigiissuteqartoqarsimanngippat, FCA-nik tunniussisoqassaaq Blue 

Water Shipping-imut, Oceanvej 11, Århus 8200. (Incoterms 2020) imaluunniit 

Timmisartumik assartuussinernik inniminnikkanik FCA-nik Blue Water Shipping-

imut, Ventrupparken 8B, Greve 2670. (Incoterms 2020) Pilersuisoq 

inniminniinermi allassimasut atugassarititaasut tunngavigalugit 

tunniussisimanngippat, pilersuisup GA ingerlaannaq tamatuminnga 

nalunaarfigissavaa. 

 

7. Amigaatit aamma pisiat naammagittaalliuutigisarneri 

Tunniussat pisisup allattugaanut naapertuutinngippata (ilanngullugit, kisianni 

taakkununngaannaq killeqaratik, pitsaassusissanik aqutsineq 

isumaqatigiissutigineqartoq, suliap ingerlaneranik nakkutiginninneq, 

paasissutissat allassimaffii, annertussutsit, pilersuisumi anisunik 

nakkutiginninneq) imaluunniit allatigut nioqqutissanut imaluunniit sullissinernut 

pineqartutut ittunut nalinginnaasumik pitsaasumik pitsaassuseqarnissamut 

naapertuutinngippata, taakkua amigaateqartutut isigineqassapput. Nioqqutissat 

imaluunniit sullissinerit tunniunneqartut amigaateqarpata, GA nammineq 

toqqakkaminik, tamakkiisumik ilaannaasumilluunniit isumaqatigiissutip 

atorunnaarsinnissaanut, nioqqutissat pilersuisup akiligassaanik 

annaasaqaatigisinnaasaanillu utertinnissaannut imaluunniit pilersuisup 

akiligassaanik nammineerluni amigaataasut iluarsinissaannut, pisinnaatitaavoq. 

Pilersuisup akiligassaanik amigaatigineqartunik iluarsiineq taamaallaat 

illuatungeriit akornanni allaganngorlugu sioqqutsisumik 

isumaqatigiissuteqarnikkut pisinnaavoq. Amigaatit pisiallu 

naammagittaalliuutiginissaannut piffissarititaq piffissamit tunniussiviusumit 

naatsorsorlugu ukiuni marlunni atuuppoq. 

8. Tunisassiamut akisussaasuuneq 

Pilersuisoq Danmarkimi tunisassiamut akisussaasuunermut inatsimmut 

naapertuuttumik, ilanngullugit tunisassiamut akisussaasuuneq pillugu EU-

mi inatsisini maleruagassat sukkulluunniit atuuttut, aamma taarsiisarneq 

pillugu Danmarkimi inatsisini maleruagassat nalinginnaasut, pilersuinermi, 

sullissinermi imaluunniit pilersuisup GA-mut ajoqusiinerani ajoqusiinermut 

GA-mut akisussaasuuvoq. Pilersuisoq piumasaqaatinut sunulluunniit GA 

ajoqusertinnginnissaanut pisussaaffeqarpoq, ilanngullugit suliassamut 

aningaasartuutit, GA-mut qaqinneqarsimasinnaasut, aammalu 

pilersuinermi/sullissinermi kukkunernik imaluunniit amigaatinik 

pissuteqartut. Kiffartuussinerit nalunaaquttap akunnerinik naatsorsukkanik 

imaluunniit allatut allattukkanik ilaqartinneqassapput, taakkunani 

takutinneqassallutik nalunaaquttap akunnerinik atuineq, biiliussineq, 

nioqqutissanik atuisimasinnaaneq aammalu amerlassutsit, kiisalu 

inniminniisup atia aammalu sumiiffik annissiviusoq. 

 

9. Paasissutissat illersugaasut aamma isertuussat 

Paasissutissat immaqalu teknikkinut uppernarsaatit, GA-p pilersuisumut 

tunniussai, isertuullugit suliarineqassapput. Paasissutissat taamaallaat 

GA-mut tunniussinernut atorneqaqqusaapput aammalu 

piumasarineqarnerani GA-mut utertinneqassallutik. 

 

10. Piginnittuunerup sillimaffigineqarnissaa 

Nittarsaassinermut atasunut atatillugu ”Greenland Airports”-ip logo-anik 

ilaalu ilanngullugu atuineq, taamaallaat sioqqutsisumik allaganngorlugu 

isumaqatigiissuteqarnikkut pisinnaavoq. 

 

11. Aaqqiagiinngissuteqarnerit 

Aaqqiagiinngissuteqarnerit, illuatungeriit akornanni 

isumaqatigiissutigineqarsinnaanngitsut, aaqqiagiinngissutaasoq Kalaallit 

Nunaanni Isumaqatigiissitsiniarnermut eqqartuussivimmi 

aalajangiiffigitinniarneqassasoq illuatungeriit 

isumaqatigiissutigisimanngippassuk, Kalaallit Nunaanni 

eqqartuussisaatsimut inatsimmi maleruagassanut naapertuuttumik 

Kalaallit Nunaanni eqqartuussivinnut suliassanngortinneqarsinnaapput. 

Aaqqiagiinngissutaasoq Kalaallit Nunaanni eqqartuussisaatsimut 

inatsimmi maleruagassani pineqartunut ilaatinneqanngitsoq, 

Københavnimi Sø- og Handelsretten-imut suliassanngortinneqassaaq, 

tassani eqqartuussivik Kalaallit Nunaanni inissisimassalluni. 

 

12. Force majeure 

Force majeure-tut akuerineqarput sorsunneq, pikititsineq, 

suliumajunnaarneq, mattussineq aamma pinngortitami 

ajunaarnersuaqarneri. Kinguaattoornerit pillugit nalunaaruteqarneq 

ingerlaannaq pissaaq aammalu tunuarsimaarutaasoq pineqartoq pillugu 

allaganngorlugu uppernarsaammik ilaqartinneqassalluni. 

 

Greenland Airports-imi ingerlatseqatigiiffinnut 

akiligassiissuteqarnernut nassiussivissat: 

 

• Holding ingerlatseqatigiiffik: 

uunga nassiunneqassaaq: faktura@airports.gl 

CVR: 12859724 

Atia: Greenland Airports – Mittarfeqarfiit A/S 

Pisiniarluni inniminniinerup normua atuuttoq imarissavaa 

 

• Nunap immikkoortuini mittarfiit: 

uunga nassiunneqassaaq: faktura.reg@airports.gl 

CVR: 43739972 

Atia: Greenland Airports Regional A/S 

Pisiniarluni inniminniinerup normua atuuttoq imarissavaa 

 

• Nunanit tamalaani mittarfiit (Nuuk aamma Ilulissat) 

uunga nassiunneqassaaq: faktura.int@airports.gl 

CVR: 40149953 

Atia: Greenland Airports International A/S 

Pisiniarluni inniminniinerup normua atuuttoq imarissavaa 

